
ກະຊວງແຮງງານແຫ່ງສະຫະລັດກຳນົດຄຳໝັ້ນ
ສັນຍາຂອງກະຊວງເພື່ອຮັບປະກັນໃຫ້ມີໂອກາດ
ໃນການຈ້າງງານທີ່ເທົ່າທຽມກັນ 

 

ຫ້ອງການໂຄງການປະຕິບັດຕາມສັນຍາຮັບເໝົາຂອງລັດຖະບານກາງ – ພວກເຮົາແມ່ນໃຜ?  

ຫ້ອງການໂຄງການປະຕິບັດຕາມສັນຍາຮັບເໝົາຂອງລັດຖະບານກາງ (OFCCP) ແມ່ນໜ່ວຍງານໜຶ່ງຂອງກະຊວງແຮງງານແຫ່ງສະຫະລັດ.  

ບັນດາກົດໝາຍທີ່ພວກເຮົາບັງຄັບໃຊ້ຫ້າມບໍ່ໃຫ້ມີການຈຳແນກຢູ່ບ່ອນເຮັດວຽກ ແລະ ກຳນົດໃຫ້ບັນດາຜູ້ຮັບເໝົາ 

ແລະ ຜູ້ຮັບເໝົາຍ່ອຍຂອງລັດຖະບານກາງຕ້ອງດຳເນີນມາດຕະການຕອບຮັບຂໍ້ກຳນັ້ນເພື່ອຮັບປະກັນໃຫ້ທຸກໆຄົນມີໂອກາດ

ເທົ່າທຽມກັນສຳລັບການຈ້າງງານ, ໂດຍບໍ່ມີການຈຳແນກດ້ານເຊື້ອຊາດ, ສີຜິວ, ສາສະໜາ, ເພດ, ຊາດກຳເນີດ, ຄວາມພິການ ຫຼື 

ສະຖານະການເປັນນັກຮົບເກົ່າທີ່ໄດ້ຮັບການປົກປ້ອງ.  

ຫ້ອງການ OFCCP ບໍ່ໄດ້ເຮັດວຽກຜູ້ດຽວ.  ພວກເຮົາເຮັດວຽກຢ່າງໃກ້ຊິດກັບໜ່ວຍງານອື່ນໆໃນທົ່ວລັດຖະບານກາງ, ເຊັ່ນ

ວ່າ ກະຊວງຍຸຕິທຳ ແລະ ຄະກຳມະການວ່າດ້ວຍໂອກາດທີ່ເທົ່າທຽມກັນໃນການຈ້າງງານ.   

ຫ້ອງການໂຄງການປະຕິບັດຕາມສັນຍາຮັບເໝົາຂອງລັດຖະບານກາງ – ພວກເຮົາສາມາດຊ່ວຍບັນດາຄົນງານທີ່ໄດ້ຮັບຜົນກະທົບ

ຈາກເຫດນໍ້າມັນຮົ່ວໄຫຼຂອງບໍລິສັດ BP ໄດ້ແນວໃດ?  

ແນ່ນອນບໍ່ແມ່ນທຸກໆນາຍຈ້າງໃນເຂດຊາຍຝັ່ງອ່າວທະເລທີ່ກຳລັງເຮັດວຽກກ່ຽວກັບໂຄງການຕ່າງໆທີ່ເປັນຜົນມາຈາກເຫດ

ນໍ້າມັນຮົ່ວໄຫຼແມ່ນຢູ່ພາຍໃຕ້ເຂດອຳນາດຂອງຫ້ອງການ OFCCP, ແຕ່ຫຼາຍໆນາຍຈ້າງ – ໂດຍສະເພາະນາຍຈ້າງຂະໜາດໃຫຍ່ – 

ແມ່ນຂຶ້ນກັບກົດລະບຽບຂອງພວກເຮົາ. ນອກນັ້ນ, ເຖິງແມ່ນພວກເຮົາບໍ່ມີອຳນາດໃນການແກ້ໄຂການປະຕິບັດການຈຳແນກທີ່

ກະທົບກັບທ່ານ, ບາງໜ່ວຍງານລັດຖະບານກາງທີ່ເປັນໜ່ວຍງານອ້າຍນ້ອງຂອງພວກເຮົາອາດຈະສາມາດຊ່ວຍທ່ານໄດ້. ຖ້າທ່ານ

ຕ້ອງການຂໍ້ມູນເພີ່ມເຕີມເພື່ອເບິ່ງວ່າບັນດານາຍຈ້າງ ຫຼື ການປະຕິບັດດ້ານການຈ້າງງານສະເພາະໃດໜຶ່ງແມ່ນຢູ່

ພາຍໃຕ້ເຂດອຳນາດແກ້ໄຂຂອງ OFCCP ຫຼືບໍ່ນັ້ນ, ທ່ານສາມາດເຂົ້າເບິ່ງທີ່ເວັບໄຊ www.dol.gov/ofccp.  ຫົວຂໍ້ໜຶ່ງ

ທີ່ທ່ານອາດຈະພົບວ່າມີປະໂຫຍດເປັນພິເສດແມ່ນ “ຄຳຖາມທີ່ມັກຖາມ”, ເຊິ່ງຢູ່ສ່ວນເທິງສຸດຂອງໜ້າທຳອິດ. ໃນທາງ

ເລືອກອື່ນ, ທ່ານສາມາດຕິດຕໍ່ຫາພວກເຮົາຕາມໝາຍເລກໂທລະສັບທີ່ໄດ້ບອກໄວ້ໃນໜ້າທີ 2. 

ການຊ່ວຍເຫຼືອຄົນງານທີ່ຖືກຜົນກະທົບຈາກເຫດນໍ້າມັນຮົ່ວໄຫຼ, ແລະ ການຮັບປະກັນໃຫ້ສິດທິຂອງຄົນງານທຸກຄົນ

ໄດ້ຮັບການປົກປ້ອງ, ແມ່ນບໍລິມະສິດສູງສຳລັບປະທານະທິບໍດີ Obama, ລັດຖະມົນຕີກະຊວງແຮງງານ Hilda Solis, ແລະ 

ຫົວໜ້າຫ້ອງການ OFCCP, ທ່ານ Patricia Shiu.  ຫ້ອງການ OFCCP ຕ້ອງການຮັບປະກັນວ່າບັນດາຜູ້ຮັບເໝົາຂອງລັດຖະບານກາງ

ໃນເຂດຊາຍຝັ່ງອ່າວທະເລແມ່ນບໍ່ມີການຈຳແນກຕໍ່ກັບຄົນງານເນື່ອງຈາກ ເພດ, ເຊື້ອຊາດ, ສີຜິວ, ຊາດກຳເນີດ, ສາສະໜາ, 

ຄວາມພິການ ຫຼື ສະຖານະການເປັນນັກຮົບເກົ່າທີ່ໄດ້ຮັບການປົກປ້ອງຂອງເຂົາເຈົ້າ. 

ໂດຍຮ່ວມກັບຫົວໜ້າໜ່ວຍງານອື່ນຂອງກະຊວງແຮງງານ, ຫົວໜ້າຫ້ອງການ ທ່ານ Shiu ກຳລັງໄປຢ້ຽມຢາມບັນດາລັດຕ່າງໆທີ່

ຖືກຜົນກະທົບຈາກເຫດນໍ້າມັນຮົ່ວໄຫຼ ແລະ ບັນດາພາກສ່ວນຕ່າງໆທີ່ເຂົ້າຮ່ວມໃນຄວາມພະຍາຍາມທຳຄວາມສະອາດຄາບ

ນໍ້າມັນ. ນອກນັ້ນ, ລາວ ແລະຜູ້ອື່ນໆຢູ່ສຳນັກງານໃຫຍ່ຂອງ OFCCP ໃນ Washington, DC ກຳລັງເຮັດວຽກຢ່າງໃກ້ຊິດ

ກັບບັນດາພະນັກງານໃນຫ້ອງການພາກພື້ນ ແລະຫ້ອງການເມືອງເພື່ອຮັບປະກັນວ່າການປົກປ້ອງສິດຂອງຄົນງານທີ່ຖືກຜົນ

ກະທົບແມ່ນຍັງດຳເນີນຢ່າງຕໍ່ເນື່ອງ ແລະ ສືບຕໍ່ໄປ ຕາບໃດທີ່ຍັງມີຄວາມຕ້ອງການຢູ່. 

ຫ້ອງການໂຄງການປະຕິບັດຕາມສັນຍາຮັບເໝົາຂອງລັດຖະບານກາງ – ການຈຳແນກດ້ານການຈ້າງງານປະເພດໃດແດ່ທີ່ກົດໝາຍ

ຂອງຫ້ອງການ OFCCP ຫ້າມບໍ່ໃຫ້ມີ?  

ຖ້າທ່ານເຊື່ອວ່າທ່ານກຳລັງຖືກປະພຶດຕໍ່ຢ່າງແຕກຕ່າງຈາກຜູ້ອື່ນເນື່ອງຈາກເພດ, ເຊື້ອຊາດ, ສີຜິວ, ຊາດກຳເນີດ, 

ສາສະໜາ, ຄວາມພິການ ຫຼື ສະຖານະການເປັນນັກຮົບເກົ່າທີ່ຖືກປົກປ້ອງຂອງທ່ານ, ທ່ານຄວນຕິດຕໍ່ຫາພວກເຮົາເພື່ອ

ວ່າພວກເຮົາຈະສາມາດໂອ້ລົມກ່ຽວກັບສະພາບການຂອງທ່ານໃນລາຍລະອຽດຂຶ້ນຕື່ມ. ໂດຍທົ່ວໄປແລ້ວ, ການຈຳແນກແມ່ນຖືກ

ຫ້າມບໍ່ໃຫ້ມີໃນບັນດາກິດຈະກຳເຊັ່ນວ່າ: 

 ການວ່າຈ້າງເຮັດວຽກ (ຕົວຢ່າງ ບໍ່ສາມາດໄດ້ຮັບການພິຈາລະນາສຳລັບຕຳແໜ່ງວຽກໃດໜຶ່ງເພາະວ່າທ່ານໃຊ້ເວລາ

ປະຈໍາການ ຢ່າງຫຼວງຫຼາຍຢູ່ປະເທດອີຣັກໃນຊ່ວງເວລາທີ່ທ່ານຢູ່ໃນກອງທັບ; ຫຼື ຕຳແໜ່ງງານຕ້ອງການຜູ້

ເວົ້າພາສາອັງກິດຢ່າງຄ່ອງແຄ້ວ ເຖິງແມ່ນວ່າໃນຄວາມເປັນຈິງຄວາມສາມາດດ້ານພາສາອັງກິດແມ່ນບໍ່ຈຳເປັນຕ້ອງ

ມີໃນການປະຕິບັດໜ້າວຽກນັ້ນ) 

 ການມອບໝາຍໜ້າວຽກ (ຕົວຢ່າງ ບໍ່ໄດ້ຮັບການພິຈາລະນາສຳລັບໜ້າວຽກໃໝ່ໃດໜຶ່ງເນື່ອງຈາກເຊື້ອຊາດຂອງ

ທ່ານ) 

 ການປະຕິບັດຕໍ່ຢູ່ໃນໜ້າວຽກ (ຕົວຢ່າງ ຢູ່ພາຍໃຕ້ການລົບກວນສຽດສີທາງຄຳເວົ້າ ອີງໃສ່ພື້ນຖານຊາດກຳເນີ

ດຂອງທ່ານ) 

 ການເລື່ອນຊັ້ນເລື່ອນຕຳແໜ່ງ (ຕົວຢ່າງ ຖືກປະຕິເສດການເລື່ອນຊັ້ນເນື່ອງຈາກທ່ານເວົ້າດ້ວຍສຳນຽງໃດ

ໜຶ່ງ)  

 ຄ່າຕອບແທນ (ຕົວຢ່າງ ໄດ້ຮັບເງິນຄ່າຈ້າງເລີ່ມຕົ້ນຕໍ່າກວ່າເນື່ອງຈາກເພດຂອງທ່ານ) 

 ການຖືກໄລ່ອອກ (ຕົວຢ່າງ ຫົວໜ້າຄຸມງານຂອງທ່ານຕັດສິນໃຈ, ໂດຍບໍ່ໄດ້ໂອ້ລົມກັບທ່ານ, ວ່າທ່ານບໍ່ສາມາດ

ເຮັດວຽກໄດ້ກັບເຄື່ອງຈັກໃໝ່ເນື່ອງຈາກຄວາມພິການໃດໜຶ່ງ) 

 ການແກ້ແຄ້ນ (ຕົວຢ່າງ ຖືກປະຕິເສດເງິນໂບນັດ ເນື່ອງຈາກວ່າທ່ານໄດ້ຍື່ນຄຳຮ້ອງຮຽນກັບທາງຫ້ອງການ OFCCP)  

ເພື່ອຮຽນຮູ້ເພີ່ມເຕີມ…  

ເພື່ອຮຽນຮູ້ເພີ່ມເຕີມກ່ຽວກັບຫ້ອງການ OFCCP ແລະ ຄວາມພະຍາຍາມຂອງອົງການນີ້ໃນການທຳລາຍອຸປະສັກກີດຂວາງການ

ເປັນບ່ອນເຮັດວຽກທີ່ມີຄວາມຍຸຕິທຳ ແລະ ຄວາມຫຼາກຫຼາກ, ໃຫ້ເຂົ້າເບິ່ງເວັບໄຊຂອງພວກເຮົາທີ່ www.dol.gov/ofccp 

ຫຼື ໂທຫາເບີໂທຟຣີຂອງຫ້ອງການ OFCCP ທີ່ເບີ 1-800-397-6251.  (ເບີໂທສຳລັບຜູ້ມີຄວາມບົກຜ່ອງທາງການໄດ້ຍິນ

ແມ່ນ 200-693-1337.)  

ຂໍ້ມູນຕິດຕໍ່ສຳລັບບັນດາຫ້ອງການເມືອງຂອງ OFCCP ໃນເຂດພື້ນທີ່ຊາຍຝັ່ງອ່າວທະເລ ແລະ ນະຄອນຫຼວງ Washington DC: 

 

ລັດ Alabama 

ກະຊວງແຮງງານແຫ່ງສະຫະລັດ  

ໂທລະສັບ: (205) 731-0820 

ຫ້ອງການ OFCCP 

ແຟັກ: (205) 731-3466 

Forum Building 

950 22nd Street North,  

Suite 660 ທ່ານ Rafael Ortiz 

Birmingham, AL 35203 

ຫົວໜ້າຫ້ອງການເມືອງ 

 

ລັດ Florida 

ກະຊວງແຮງງານແຫ່ງສະຫະລັດ 

ໂທລະສັບ: (407) 648-6181 

ຫ້ອງການ OFCCP 

ແຟັກ: (407) 648-6084 

1001 Executive Center Drive 

Suite 100 

ທ່ານ Miguel Rivera 

Orlando, FL  32803  

ຫົວໜ້າຫ້ອງການເມືອງ 

ລັດ Louisiana 

ກະຊວງແຮງງານແຫ່ງສະຫະລັດ  

ໂທລະສັບ: (504) 589-6575)  

ຫ້ອງການ OFCCP 

ແຟັກ: (504) 589-6064) 

F. Eduard Herbert Building 

600 S. Maestri Place,  

Room 830-A 

ທ່ານ Rachel Woods 

New Orleans, LA 70130 

ຫົວໜ້າຫ້ອງການເຂດ 

 

ລັດ Mississippi 

ກະຊວງແຮງງານແຫ່ງສະຫະລັດ 

ໂທລະສັບ: (601) 965-4668 

ຫ້ອງການ OFCCP 

ແຟັກ: (601) 965-4726 

McCoy Federal Building 

100 West Capitol Street, Suite 721 

ທ່ານ Katie Course 

Jackson, MS 39269 

ຜູ້ຊ່ວຍຫົວໜ້າຫ້ອງການເມືອງ 

ນະຄອນຫຼວງ Washington D.C. 

ກະຊວງແຮງງານແຫ່ງສະຫະລັດ 

ໂທລະສັບ: (202) 693-1097 

ຫ້ອງການ OFCCP 

ແຟັກ: (202) 693-1304 

Frances Perkins Building 

200 Constitution Ave., NW 

ທ່ານ Margaret Kraak 

Washington DC 20210 

ຫົວໜ້າສາຂາ  

 


